No Servus, Diener und Habe die Ehre! Etze kummt dos

Nej su wos

vu Somde, n 20. Novembr 2021

lebrn Gablunzer Moudeschmuck

Ich kumme jo, dos muf}d ich vurausschéckn, aus ar Familie, die zun gruf3n Tejle vu dr
Gablunzer Schmuckindustrie obhangig wor, und zun gru3n Tejle ou drmitte zu tun
hotte. Mei Gruldvoter selich wor ener vu da orschtn Glosstejnerzeuger an Radl. Mei
Onkl wor Gortler, meine Mutter selich tote scharn, mei Vetter hotte ane Gortlerei und
wie dann s Stejnlufdompfn - sprich: Hochvakuumveredelung - ufkom, gobs man
Bruder kejne Ruh: a riskierte dou en Ofang und hotte ou Glocke drmit.

Mei Schwiegervoter wor a sehr a guder Gortler. Ich sah n noch heute vur mr, wie a
gedoldich, mit ruhicher Hand de Ruhlinge bejgn tote, de Zackl ruf, de Zackl runder,
de Kessl uflittn tote, Suntsch wie Woche bei sanner Warscht sof3, dof3 n de
Schwiegermutter sugor de Vasper of n Orbeitstiesch setzn mulite, viergeschorrt,
doss a sich ock dmmr wiedr an Bossn nahm konnte, wenn de Postorbeit fertsch sein
mul3te, die sich ofte sei Chef bds vu Gablunz hulln tote.

Ich personlich bie kej gruer Freund vun Schmucke und aul3er en besonders schien
Brouschl verwende ich also kenn. Obr die klintschn Kunstwarke ndtign mir Smmr
grulde Bewunderung und Anerkennung ob. Denn weil ich fost jedn Handgrief kenne,
vun dréckn, scharn, sejm, schleifn, toufln, similisiern und ou wos Gortlerei betrofft,
0s mir vill bekannt. Ich sah noch heute meine Mutter vur mr, wie se ban Schartéschl
sol} und bei dr Petrleumlompe Stejnl vr Stejnl ei de Finger nohm und sorgfaltich
Stocke vr Stdocke akkurat obgeschart sauber wieder weglehte. Ich sah noch heute
man Mon ban Blousetdsche soétzn, spater ban Ufn, vorne de Hotze und a Rdckn
kalt, und grode su gings jo da Feuerpolierern. Wos hon die Leut dou olle mit viel
Fleild und Fingerspotzngefiehl und Ausdauer gesassn und o kenn Urlaub ei fremdn
Landern gedocht, weil se fruh worn, dosse iebrhaupt Orbeit hottn.

Jo, ocke su konnte jo dar beliebte Gablunzer Moudeschmuck su bdllich verkouft
warn. Denn dar Schmuck aus Edelmetall, dar domouls bale ne zun Drkejfn wor,
hout bestommt ne su vill mieh Orbeit gekost ols wos ei Gablunz zun Schmucke oller
Froun of dr ganzn Walt hargestallt wure.

Nu 0s jo de Drzeugung ne olles. Es mul3te jo olles orscht ausgemustrt warn, und
dos wos fleiBiche Hande geschoffn hottn, mufdte drnouch ou verkouft warn, und dos
wor wieder de Ufgabe vu n Expoteern. Die muf3tn dann wieder sahn, wos de Moude
vr Neuichkejtn azubrochte, drnouch de Muster bestelln und obittn. Ou mufite jedes
Schmucksticke possnd zun Olassn und zur Gadrobe ausgesucht warn. Obr dos
Ogebout 6s jo su villseitich, do3 jede zu olln meglichn Klejdern, Pullovrn und sugor
T-Shirt und Bodeozug findn kon, wos de pol3t.

Halfs Gout, do3 unse Industrie wetter bestiehn kon, se wor jo drhejme und dou unsr
Laben. Mejnt dr ne ou?

